
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Khatib
mengingatkan para jemaah agar memberi sepenuh perhatian kepada khutbah yang akan
disampaikan dan tidak melakukan perkara-perkara yang lagha seperti menggunakan
telefon dan berbual-bual. Tumpukan perhatian pada khutbah yang akan disampaikan,

mudah-mudahan kita semua mendapat hidayah dan taufiq dari Allah SWT.
Pada hari ini khatib ingin membicarakan khutbah bertajuk: “Ulama Pewaris Para Nabi”.

Sebelum itu, khatib ingin mengingatkan seluruh umat Islam untuk terus mendoakan
penduduk Palestin yang kini teruk ditindas oleh rejim zionis Israel. Sudah lebih 100 hari

perang berlangsung sejak Operasi Taufan al-Agsa dan kini, kemusnahan harta benda,

kehilangan nyawa sudah tidak terjumlah lagi kerugiannya. Berdoalah kepada Allah SWT
memohon pertolongan buat mereka dan janganlah lupakan mereka. Semoga mereka
semua diberi kekuatan, kesabaran, dan kemenangan dalam mematahkan segala muslihat

dan tipu daya musuh. Insya-Allah.

SIDANG JEMAAH YANG DIRAHMATI ALLAH,

Para ulama memiliki kedudukan yang tinggi dan mulia di sisi Allah SWT. Mulianya mereka
kerana meneruskan kerja para nabi iaitu mengajak manusia ke jalan Allah SWT. Oleh
sebab itu, Allah SWT membezakan antara orang yang berilmu (ulama) dan orang yang

tidak berilmu sebagaimana firman-Nya dalam Surah aI-MujadaIah ayat 11:

/ // > 200 } / ) <
Maksudnya: “Allah meninggikan darjat orang-orang yang beriman antara kamu, dan

orang-orang yang diberi ilmu pengetahuan agama (daripada kalangan kamu) dengan

beberapa darjat”.

Selain itu, Rasulullah SAW mengiktiraf para ulama sebagai pewaris para nabi
sebagaimana disebut dalam hadis yang diriwayatkan daripada Abi al-Darda’ RA yang
berkata, “aku mendengar Nabi SAW bersabda:

Maksudnya: “Sesungguhnya ulama ialah pewaris para nabi. Sesungguhnya para nabi
tidak mewariskan dinar atau dirham. Akan tetapi mereka mewariskan ilmu, maka
barangsiapa yang mengambil warisan tersebut, maka dia telah mengambil bahagian yang
banyak”. (Hadis riwayat Abu Daud)

SIDANG JEMAAH YANG DIKASIHI SEKALIAN,

Adab dan nilai sopan santun manusia semakin terhakis dari zaman ke zaman. Mereka
bukan sahaja berani menyanggah pandangan ulama hari ini, malah lebih menyedihkan
apabila mereka turut berani menyanggah imam-imam muijtahid seperti Imam al-Syafi'e

dan seumpamanya. Dan kita pada hari ini sudah pun menyaksikan kebenaran sabda

Rasulullah SAW yang diriwayatkan dari Saidatina A'isyah radhiallahu ‘anha bahawa
Rasulullah SAW bersabda:

“Tidak akan binasa umat ini sehinggalah generasi akhirnya melaknat generasi awalnya
(daripada kalangan orang-orang soleh/ para sahabat radhiallahu ‘anhum/ ulama’ dan

awliya)”. (Hadis riwayat Imam al-Tabarani)

Masyarakat hari ini semakin berani menyanggah dan mencela para ulama yang memberi
nasihat dan teguran dalam menyatakan kebenaran dan menolak maksiat serta kebatilan.
Ulama-ulama tidak lagi dihormati. Nasihat-nasihat mereka tidak diendahkan malah
disanggah tanpa adab. Para ulama dilempar dengan tuduhan-tuduhan yang keji. Para
ulama ditertawakan kerana menyatakan pandangan. Bahkan lebih menyedihkan,
masyarakat awam juga berani menuduh sesat dan mengkafirkan ulama. Keadaan ini telah
pun diperingatkan oleh Baginda Rasulullah SAW tentang cabaran bagi orang-orang yang
istijamah mempertahankan kebenaran laksana menggenggam bara api. Sabda
Rasulullah SAW:

Maksudnya: “Akan datang satu zaman, mereka yang bersabar (dalam berpegang kepada
agama) adalah seumpama mereka yang menggenggam bara api”. (Hadis riwayat al-
Tirmidzi)

SIDANG JEMAAH YANG DIKASIHI SEKALIAN,

Sedarlah bahawa para ulama merupakan pewaris para nabi. Mereka pembimbing menuju
jalan yang diredhai Allah SWT. Mereka umpama cahaya yang menyuluh ketika gelapnya
malam. Mereka ibarat pelita yang menerangi hidup kita. Tanpa adanya cahaya, kita tidak
akan sampai kepada jalan yang hendak dituju. Hari ini, telah banyak ulama pergi
meninggalkan kita. Hanya tinggal sebilangan ulama yang kita masih berharap kepada
bimbingan dan nasihat mereka untuk meneruskan kehidupan yang semakin samar

dengan fitnah-fithah yang mengelirukan.

Sebuah hadis yang diriwayatkan daripada Abdullah bin Amru bin al-‘As RA bahawa
Rasulullah SAW bersabda:

Maksudnya: “Sesungguhnya Allah SWT tidak menghapus ilmu pengetahuan dengan
cara mengambil sekaligus daripada hamba-hamba-Nya. Tetapi Allah SWT menghapus

iimu pengetahuan itu dengan kematian ulama”. (Hadis riwayat Imam Muslim)

Hargailah para ulama dan dengarlah nasihat-nasihat mereka. Akhirnya nanti, percayalah
bahawa suatu masa nanti kita akan merasai berapa pentingnya cahaya ketika gelapnya

dunia.

Justeru, bagi mengakhiri khutbah pada hari ini, khatib meninggalkan beberapa pesanan
buat renungan kita bersama:

Pertama: Para ulama memiliki kedudukan yang tinggi dan istimewa di sisi Allah SWT
bahkan diiktiraf sebagai pewaris tugas para Nabi dan Rasul.

Kedua: Masyarakat hari ini semakin ketandusan adab dan hormat terhadap para ulama
sehingga berani mencela, mentertawakan dan menyanggah para ulama.

Ketiga: Hargailah keberadaan ulama yang ada ketika ini kerana malapnya dunia kerana
semakin berkurangnya cahaya. Nanti kita akan merasa betapa pentingnya cahaya saat

kegelapan melanda.

Renungkanlah firman Allah SWT dalam Surah al-Sajdah ayat 24:

Maksudnya: ‘Dan Kami jadikan dari kalangan mereka beberapa pemimpin, yang
membimbing kaum masing-masing kepada hukum agama Kami, selama mereka bersikap
sabar (dalam menjalankan tugas itu) serta mereka tetap yakin akan ayat-ayat keterangan

Kami”.

